ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ     N -   Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 29-Ի N 594-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2009 թվականի մայիսի 29-ի «Ստուգումների կազմակերպման և անցկացման մասին» N 594-Ա որոշման մեջ կատարել հետևյալ փոփոխությունը և լրացումները. 

1) 3-րդ կետը շարադրել հետևյալ խմբագրությամբ.

«3. Ստուգումների կասեցման արգելքը վերանում է ստուգում իրականացնող այն մարմինների համար, որոնց ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը և ռիսկի վրա հիմնված ստուգումների ստուգաթերթերը հաստատելու մասին ՀՀ կառավարության որոշումները ընդունվել և ուժի մեջ են մտել օրենքով սահմանված կարգով: 
Սույն կետում նշված մարմինների ցանկը սահմանվում է սույն որոշման Հավելված N 1-ով:»:

2) wրոշումը լրացնել հետևյալ բովանդակությամբ նոր` 4-րդ կետով.

«4. Սահմանել, որ ստուգում սկսելուց առաջ ստուգում իրականացնող անձը տնտեսավարող սուբյեկտի պաշտոնատար անձին կամ նրան փոխարինող անձին ծանոթացնում է ռիսկի վրա հիմնված համակարգի էությանը, ստուգաթերթերով ստուգումների մոտեցումներին, ստուգման բողոքարկման իրավունքներին և ընթացակարգերին, որի մասին տնտեսավարող սուբյեկտի պաշտոնատար անձը կամ նրան փոխարինող անձը ստորագրում է N 2 hավելվածում ներկայացված հայտարարության օրինակելի ձևը:
Սույն կետով նշված ստուգաթերթերով ստուգումների մոտեցումների մասին ծանուցումը չի տարածվում << Հայաստանի Հանրապետությունում ստուգումների կազմակերպման և անցկացման մասին >> Հայաստանի Հանրապետության օրենքի 3-րդ հոդվածի 1.1 կետում նշված հարկային և մաքսային մարմինների կողմից իրականացվող ստուգումներին, Հայաստանի Հանրապետության տնտեսական մրցակցության պաշտպանության պետական հանձնաժողովի, Հայաստանի Հանրապետության ազգային վիճակագրական ծառայության կողմից իրականացվող ստուգումների, ինչպես նաև Հայաստանի Հանրապետության պետական բյուջեի կատարման ուղղությամբ տարվող աշխատանքների` ներառյալ պետական պատվերի տեղադրման (գնումների գործընթացի) ճշտության և օրինականության նկատմամբ հսկողությանը:»:
3) որոշումը լրացնել նոր N N 1 և 2 հավելվածներով` համաձայն N N 1 և 2 հավելվածների:

Հավելված N1
       ՀՀ կառավարության 2013 թվականի
         ------ ----ի N ----Ա որոշման
Հավելված N1
       ՀՀ կառավարության 2009 թվականի
         մայիսի 29-ի N 594-Ա որոշման
Ցանկ
Ստուգում իրականացնող այն մարմինների, որոնց չի վերաբերում ստուգումների ԿԱՍԵՑՄԱՆ արգելքը
	Ստուգում իրականացնող մարմնի անվանումը 
	Ստուգում իրականացնող մարմնի ռիսկի վրա հիմնված ստուգումների մեթոդաբանությունը և ստուգաթերթերը հաստատելու մասին ՀՀ կառավարության որոշման համարն ու ընդունման ամսաթիվը

	ՀՀ արտակարգ իրավիճակների նախարարության աշխատակազմի Հրդեհային և տեխնիկական անվտանգության պետական տեսչություն


	ՀՀ կառավարության 2013 թվականի փետրվարի 14-ի թիվ 134-Ն և 132-Ն որոշումներ

	ՀՀ կրթության և գիտության նախարարության աշխատակազմի կրթության պետական տեսչություն


	ՀՀ կառավարության 2013 թվականի հունիսի 6-ի թիվ 598-Ն որոշում

	ՀՀ գյուղատնտեսության նախարարության սննդամթերքի անվտանգության պետական ծառայություն


	ՀՀ կառավարության 2012 թվականի դեկտեմբերի 27-ի թիվ 1679-Ն, փետրվարի 28-ի թիվ 338-Ն և սեպտեմբերի 5-ի թիվ 970-Ն որոշումներ

	ՀՀ էներգետիկայի և բնական պաշարների նախարարության աշխատակազմի Էներգետիկայի պետական տեսչություն


	ՀՀ կառավարության 2012 թվականի դեկտեմբերի 6-ի թիվ 1568-Ն և 1569-Ն որոշումներ

	ՀՀ էներգետիկայի և բնական պաշարների նախարարության աշխատակազմի ընդերքի պետական տեսչություն


	ՀՀ կառավարության 2012 թվականի նոյեմբերի 8-ի թիվ 1511-Ն և 2012 թվականի դեկտեմբերի 20-ի թիվ 1680-Ն որոշումներ

	ՀՀ տրանսպորտի և կապի նախարարության աշխատակազմի տրանսպորտային պետական տեսչություն
	ՀՀ կառավարության 2012 թվականի դեկտեմբերի 27-ի թիվ 1666-Ն և 2013 թվականի հունվարի 31-ի թիվ 80-Ն որոշումներ

	ՀՀ ֆինանսների նախարարության աշխատակազմի լիցենզավորման պայմանների և պահանջների հսկողության պետական տեսչություն


	ՀՀ կառավարության 2011 թվականի դեկտեմբերի 22-ի թիվ 1852-Ն և 2012 թվականի հունվարի 12-ի 18-Ն որոշումներ

	ՀՀ արդարադատության նախարարության աշխատակազմի օրինականության վերահսկողության տեսչություն


	ՀՀ կառավարության 2013 թվականի հունիսի 13-ի թիվ 624-Ն որոշում

	ՀՀ ֆինանսների նախարարության աշխատակազմի Աուդիտորական գործունեության հսկողության պետական տեսչություն


	ՀՀ կառավարության 2013 թվականի փետրվարի 7-ի թիվ 89-Ն և 2013 թվականի փետրվարի 7-ի թիվ 99-Ն որոշումներ

	ՀՀ բնապահպանության նախարարության աշխատակազմի բնապահպանական պետական տեսչություն
	ՀՀ կառավարության 2012 թվականի նոյեմբերի 22-ի № 1562-Ն և 2013 թվականի մարտի 7-ի № 519-Ն որոշումներ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՏԻԳՐԱՆ ՍԱՐԳՍՅԱՆ
Հավելված N2
       ՀՀ կառավարության 2013 թվականի
         ------ ----ի N ----Ա որոշման
Հավելված N2
       ՀՀ կառավարության 2009 թվականի
         Մայիսի 29-ի N 594-Ա որոշման
Օրինակելի ձև

ՀԱՅՏԱՐԱՐՈՒԹՅՈՒՆ

 ՍՏՈՒԳՄԱՆ ԻՐԱԿԱՆԱՑՄԱՆ ԸՆԹԱՑԱԿԱՐԳԻՆ ԾԱՆՈՒՑՎԱԾ

 ԼԻՆԵԼՈՒ ՎՐԱԲԵՐՅԱԼ 

Հայտնում եմ, որ ստուգում սկսելուց առաջ ստուգում իրականացնող մարմնի ներկայացուցչի կողմից ծանուցվել եմ ռիսկի վրա հիմնված համակարգի էությանը, ստուգաթերթերով ստուգումների մոտեցումներին, ստուգման բողոքարկման իրավունքներին և ընթացակարգերին, ինչի համար ստորագրում եմ:

________________________________________________________________________________________________________________________
Տնտեսավարող սուբյեկտի պաշտոնատար                               

անձի կամ նրան փոխարինողի անուն 

ազգանունը և զբաղեցրած պաշտոնը

___________________________________

              ստորագրություն

____,   ______________ ,   201_ թ. 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 29-Ի N 594-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Անհրաժեշտությունը

2009 թվականի որոշվել էր տեսչական բարեփոխումների շրջանակում իրականացնել մորատորիում` համաձայն որի մինչև 70 միլիոն ՀՀ դրամ շրջանառություն ունեցող տնտեսավարող սուբյեկտներում արգելվում էր ստուգումների իրականացումը, բացառությամբ ՀՀ կառավարությանն առընթեր պետական եկամուտների կոմիտեի, այնքան ժամանակ մինչև ստուգում իրակականցնող մարմինը չի ներդրել ռիսկի վրա հիմնված համակարգ: Պետք է նշել, որ արդեն մի շարք մարմիններ ներդրել են ռիսկի վրա հիմնված համակարգը և անհրաժեշտությունը է առաջացել վերջիններիս համար վերացնել սահմանված արգելքը: ՀՀ բնապահպանության նախարարության աշխատակազմի բնապահպանական պետական տեսչությունը ևս ընդգրկվել է հավելվածով հաստատվող ցանկում, քանի որ վերջինս ամբողջովին ներդրել է ռիսկի վրա հիմնված համակարգը տեսչական բարեփոխումների համակարգման խորհրդի 9-րդ նիստից հետո:
2. Ընթացիկ իրավիճակը և խնդիրները

     Այս պահի դրությամբ և մարմիններ արդեն իսկ ամբողջովին ունեն ՀՀ կառավարության կողմից հաստատված ռիսկի վրա հիմնված մեթոդաբանություն և ստուգաթերթեր, այսինքն ամբողջովին ներդրել են ռիսկի վրա հիմնված համակարգը:

3. Տվյալ բնագավառում իրականացվող քաղաքականությունը

Համաձայն տեսչական բարեփոխումների հայեցակարգի` բոլոր ստուգում իրականացնող մարմինները պետք է անցում կատարեն ռիսկի վրա հիմնված համակարգի` իրենց ռեսուրսները ուղղելով առավել ռիսկային օբյեկտների ստուգմանը: Միևնույն ժամանակ ստուգումները պետք է իրականացվեն նախօրոք հաստատված ստուգաթերթերի հիմնա վրա, որտեղ պետք է ներկայացված լինեն տվյալ տնտեսավարող սուբյեկտին վերաբերող ամփոփիչ հարցերը:

4. Կարգավորման նպատակը և բնույթը

Հիմնական նպատակն է հնարավորություն տալ ռիսկի վրա հիմնված համակարգ ներդրած ստուգում իրականացնող մարմինների անցումը ստուգումների նոր համակարգին:

5. Նախագծի մշակման գործընթացում ներգրավված ինստիտուտները և անձիք

ՀՀ էկոնոմիկայի նախարարություն:

6. Ակնկալվող արդյունքը

Ստուգումների արգելքի վերացում այն ստուգում իրականացնող մարմինների համար, որոնք մաբողջությամբ ունեն ներդրված ռիսկի վրա հիմնված համակարգ:

7. Այլ տեղեկություններ (եթե այդպիսիք առկա են)
-

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                            ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 29-Ի N 594-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի նախատեսվում:

2. Միջազգային պայմանագրերով ստանձնած պարտավորությունների հետ համապատասխանությունը

-

3. Այլ տեղեկություններ (եթե այդպիսիք առկա են)
-

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                            ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 29-Ի N 594-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Ծախսերի և եկամուտների էական ավելացում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                               ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ
«Հայաստանի Հանրապետության կառավարության 2009 թվականի մայիսի 29-ի թիվ 594-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արտակարգ իրավիճակների նախարարություն
	առաջարկություններ և առարկություններ չկան
	-
	-

	2.
	ՀՀ աշխատանքի և սոցիալական հարցերի նախարարություն
	առաջարկություններ չկան
	-
	-

	3.
	ՀՀ էներգետիկայի և բնական պաշարների նախարարություն
	առաջարկություններ և դիտողություններ չկան
	-
	-

	4.
	ՀՀ գյուղատնտեսության նախարարություն
	առարկություններ և առաջարկություններ չկան
	-
	-

	5.
	ՀՀ քաղաքաշինության նախարարություն
	դիտողություններ ու առաջարկություններ չկան
	-
	-

	6.
	ՀՀ ԳՆ սննդամթերքի անվտանգության պետական ծառայություն
	Նախագծի վերնագիրը համապատասխանեցնել «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներին, մասնավորոպես՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի վերաբերյալ:


	Ընդունվել է:
	Կատարվել է համապատասխան փոփոխություն:

	
	
	Նախագծի 1-ին կետը լրացնել «Հայաստանի Հանրապետության կառավարության 2009 թվականի մայիսի 29-ի «Ստուգումների կազմակերպման և անցկացման մասին» 
N 594-Ա որոշման մեջ կատարել հետևյալ փոփոխություն և լրացումները» արտահայտությամբ, այնուհետև համապատասխան փոփոխությունը և լրացումները շարադրել ենթակետերով:


	Ընդունվել է:
	Կատարվել է համապատասխան փոփոխություն:

	
	
	Նախագիծը համապատասխանեցնել «Իրավական ակտերի մասին» ՀՀ օրենքի 
37-րդ հոդվածի 5-րդ մասի պահանջներին, մասնավորապես՝ իրավական ակտի համապատասխան մասը պետք է հղում պարունակեն այդ հավելվածին:


	Ընդունվել է:
	Կատարվել է համապատասխան փոփոխություն:

	
	
	Նախագծի 2-րդ կետը շարադրել հետևյալ խմբագրությամբ. «Որոշումը լրացնել նոր  հավելվածով` համաձայն հավելվածի»:


	Ընդունվել է:
	Կատարվել է համապատասխան փոփոխություն:

	
	
	Նախագծի 3-րդ կետը դնել հավելվածից առաջ
	Ընդունվել է:
	Կատարվել է համապատասխան փոփոխություն:

	
	
	Նախագծի հավելվածի վերևի աջ անկյունում լրացնել 

«Հավելված

       ՀՀ կառավարության 2013 թվականի

         ______________________-ի N _______-Ն որոշման»                          բառերը:


	Ընդունվել է:
	Կատարվել է համապատասխան փոփոխություն:

	7.
	ՀՀ տարածքային կառավարման նախարարություն
	դիտողություններ և առաջարկություններ չկան
	-
	-

	8.
	ՀՀ տրանսպորտի և կապի նախարարություն
	դիտողություններ և առաջարկություններ չկան
	-
	-

	9.
	ՀՀ առողջապահության նախարարություն
	Հայաստանի Հանրապետության կառավարության 2009 թվականի մայիսի 29-ի «Ստուգումների կազմակերպման և անցկացման մասին» N 594-Ա որոշման 3-րդ կետը շարադրել հետևյալ խմբագրությամբ.

«3. Ստուգումների կասեցման արգելքը համարվում է վերացած ստուգում իրականացնող համապատասխան մարմնի ստուգաթերթերը հաստատող ՀՀ կառավարության որոշման պաշտոնապես ուժի մեջ մտնելու պահից` հաստատված ստուգաթերթերի շրջանակներում:


	Չի ընդունվել:
	Անհրաժեշտ է ամբողջությամբ ներդնել ռիսկի վրա հիմնված համակարգ, այսինքն ունենալ ՀՀ կառավարության կողմից հաստատված ռիսկի վրա հիմնված մեթոդաբանություն և հաստատված ստուգաթերթեր բոլոր ոլորտների համար: Ռիսկի վրա ստուգմների համակարգին անցում կատարելը հաստատվում է տեսչական բարեփոխումների համակարգման խորհրդի կողմից և հաստատման համար անհրաժեշտ է ունենալ բոլոր ոլորտների հաստատված ստուգաթերթերն ու մեթոդաբանությունը:

	
	
	Նախագծի հավելվածով հաստատվող ցանկը լրացնել հետևյալ բովանդակությամբ.

ՀՀ առողջապահության նախարարության աշխատակազմի պետական հիգիենիկ և հակահամաճարակային տեսչություն

ՀՀ կառավարության 2012 թվականի ապրիլի 19-ի թիվ 522-Ն և 2013 թվականի ապրիլի 4-ի թիվ 349-Ն որոշումներ


	Չի ընդունվել:
	ՀՀ առողջապահության նախարարության աշխատակազմի պետական հիգիենիկ և հակահամաճարակային տեսչության բոլոր ոլորտների համար անհրաժեշտ սուգաթերթերը դեռևս չեն քննարկվել տեսչական բարեփոխումների համակարգման խորհրդի կողմից և չեն հաստատվել ՀՀ կառավարության կողմից: Այժմ փորձարկվում են տեսչության ՀՀ կառավարության կողմից չհաստատված ստուգաթերթերը, որից հետո միայն հնարավոր կլինի վերջիններս ներկայացնել տեսչական բարեփոխումների համակարգման խորհուրդ, որտեղ հավանության արժանանալու պարագայում կներկայացվեն ՀՀ կառավարության քննարկմանը: Բոլոր ոլորտների համար ստուգաթերթերի ընդունումից հետո միայն հնարավոր կլինի կատարել առաջարկվող լրացումը:

	10.
	ՀՀ ֆինանսների նախարություն
	«Իրավական ակտերի մասին» ՀՀ օրենքի 40-րդ հոդվածի 1-ին մասի համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Ուստի, անհրաժեշտ է Նախագծի վերնագրում լրացնել «և լրացում» բառը:
	Ընդունվել է:
	Կատարվել է համապատասխան փոփոխություն:

	
	
	Անհրաժեշտ է Նախագծի 2-րդ կետով հաստատվող ցանկի վերնագիրը խմբագրել և համապատասխանեցնել «Իրավական ակտերի մասին» ՀՀ օրենքի 40-րդ հոդվածի 3-րդ մասի պահանջին, համաձայն որի իրավական ակտի վերնագիրը գրվում է մեծատառերով:
	Ընդունվել է:
	Կատարվել է համապատասխան փոփոխություն:

	
	
	Անհրաժեշտ է Նախագիծը համապատասխանեցնել «Իրավական ակտերի մասին» ՀՀ օրենքի 44-րդ հոդվածի 2-րդ մասի պահանջին, ըստ որի ստորագրությունը դրվում է իրավական ակտի պաշտոնական տեքստի վերջին էջի տեքստից հետո` նշելով պաշտոնատար անձի պաշտոնը, անվան սկզբնատառը, ազգանունը:


	Ընդունվել է:
	Կատարվել է համապատասխան փոփոխություն:

	
	
	Անհրաժեշտ է Նախագծով հաստատվող ցանկի վերնագրում «ստուգումների» բառից հետո լրացնել «կասեցման» բառը` շտկելով Նախագծի 1-ին կետի և Նախագծով հաստատվող ցանկի վերնագրի միջև առկա անհամապատասխանությունը:
	Ընդունվել է:
	Կատարվել է համապատասխան փոփոխություն:

	11.
	ՀՀ բնապահպանության նախարարություն
	նկատի ունենալով, որ ՀՀ բնապահպանության նախարարության բնապահպանական պետական տեսչությունն անցել է ռիսկի վրա հիմնված ստուգումների համակարգին, որոշման նախագծով սահմանված հավելվածի ցանկը լրացնել նոր տողով հետևյալ բովանդակությամբ.

Ստուգում իրականացնող մարմնի անվանումը
Ստուգում իրականացնող մարմնի ռիսկի վրա հիմնված ստուգումների մեթոդաբանությունը և ստուգաթերթերը հաստատելու մասին ՀՀ կառավարության որոշման համարն ու ընդունման ամսաթիվը
ՀՀ բնապահպանության նախարարության աշխատակազմի բնապահպանական պետական տեսչություն

ՀՀ կառավարության 2012 թվականի նոյեմբերի 22-ի № 1562-Ն և 2013 թվականի մարտի 7-ի № 519-Ն որոշումներ

	Ընդունվել է
	Կատարվել է համապատասխան լրացում:

	12.
	ՀՀ կրթության և գիտության նախարարություն
	առաջարկություն և առարկություն չկա
	-
	-

	13.
	ՀՀ արդարադատության նախարարություն
	Որոշման նախագծի նախաբանում անհրաժեշտ է հղում կատարել ոչ թե «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասին, այլ նույն հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:


	Ընդունվել է:
	Կատարվել է համապատասխան փոփոխություն:

	
	
	Նախագծի 3-րդ կետն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:
	Ընդունվել է:
	Կատարվել է համապատասխան փոփոխություն:

	
	
	Նախագծով հաստատվող հավելվածի հերթական համարից հետո նշված «Ն» տառն անհրաժեշտ է փոխարինել «Ա» տառով` նկատի ունենալով նշված իրավական ակտի անհատական բնույթը:
	Ընդունվել է:
	Կատարվել է համապատասխան փոփոխություն:

	
	
	Նախագիծն անհրաժեշտ է համաձայնեցնել ՀՀ կրթության և գիտության նախարարության և ՀՀ բնապահպանության նախարարության հետ:


	Ընդունվել է:
	Տվյալ նախարարությունների կարծիքը ընդունվել և ամփոփվել է:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՎԱՀՐԱՄ ԱՎԱՆԵՍՅԱՆ
